
Məqalədə ölkəmizdə fəaliyyət göstərən emal sənayesi müəssisələrinin istehsal-təsərrüfat fəaliyyətinin innovasiyalı 

inkişafına təsir edən risk amillərinin təsnifatı aparılır. Bu məqsədlə, məqalədə təsnifata daxil olan göstəricilərin tərkibi 

müəyyənləşdirilmiş və göstəricilər kompleksinin səmərəli idarə edilməsi üçün dünya təcrübəsində istifadə olunan rasional 

idarəetmə  metodları işlənib hazırlanmışdır. 

 Məqalədə sahədə yaranan risklərin qiymətləndirilməsi üzrə ekspert qiymətləndirmə metodundan istifadə edilmişdir. 

Bu məqalədə sənaye müəssisələrinin rəqabətədavamlı  inkişafına təsir edən risk amilləri əsas, həlledici, əhəmiyyətli, az 

əhəmiyyətli, ümumilikdə dəyərləndirilmiş və müəssisədə yaranan risklərinin daha dəqiq qiymətləndirilməsi üçün metodika 

təklif edilmişdir. 

 Bununla yanaşı, məqalədə risk amillər qrupunun ranq dərəcələrinə görə səmərəli idarə edilməsinin proqnoz modeli 

işlənmişdir. Risk dərəcəsinin azaldılması üçün sığortalamadan başqa, sahibkarlıq fəaliyyətinin təcrübəsində maliyyə 

xərclərinin limitləşdirilməsi, kapital qoyuluşlarının diversifikasiyası və müxtəlif fəaliyyət növlərinin genişləndirilməsi təhlil 

edilmişdir. Risklərin iqtisadi və hüquqi idarə edilməsi üzrə səmərəli sistemin yaradılması,  qərarların informasiya-analitik 

təminatı və fəaliyyət prosesində riskin müvafiq səviyyədə saxlanılması üsullarından istifadə edilməsi təklif edilmişdir. 

  

Açar sözlər: rəqabətədavamlı, ekspert qiymətləndirilmə, emal sənayesi, risk amilləri, iqtisadi amillər, kapital 

qoyuluşu, limitləşdirmə, təsərrüfat subyekti. 

Giriş. Risk – dəyər kəsb edən hər hansı bir əmlakın, vəsaitin, vaxtın və s. itirilmə ehtimalıdır. 

Risk, arzuolunmaz hadisənin başvermə, yaxud gözlənilən hadisənin baş verməməsi ehtimalıdır. Risk, 

hər hansı bir işin, hərəkətin nəticəsinə 100 faiz dəqiqliklə əmin olmadıqda meydana çıxa bilər. 

Riskin xarakterik xüsusiyyətləri aşağıdakılardır: 

1. Qeyri-müəyyənlik risk, ancaq hadisələrin gedişatının bir neçə istiqamətdə inkişaf etmə 

ehtimalı olduqda mövcuddur; 

2. Zərər risk, ancaq hadisələrin gedişatının itkiyə (ziyana), yaxud digər neqativ nəticələrə səbəb 

olma ehtimalı olduqda mövcuddur; 

3. Analiz imkanı risk, ancaq hadisənin "gözləyənlər"i tərəfindən subyektiv rəy formalaşdıqda və 

gələcək dövr üçün hadisələr keyfiyyət və kəmiyyət üzrə qiymətləndirildikdə mövcuddur; 

4. Əhəmiyyətlilik risk, gözlənilən hadisə praktik əhəmiyyətə malik olduqda, ən azı bir 

subyektin maraqları dairəsində yaranır. Risk mənsubiyyətsiz yaranmır. 

Risklərin bir çox klassifikasiyası mövcuddur. Mümkün nəticələrdən asılı olaraq risklər 2 qrupa 

ayrılır: 

1. Xalis risklər - mənfi və ya "0" nəticənin alınması; 

2. Spekulyativ risklər - həm mənfi, həm də müsbət nəticələrin alınması [1, 2, 3]. 

İqtisadiyyatın istənilən sahəsi, ticarət, xidmət, istehsalat və s. sahəsi öz fəaliyyət mühitinə 

uyğun olan risklərə məruz qalır. Bu cür risklərin qarşısını almaq, onların mənfi təsirinin həcmini 

azaltmaq məqsədilə şirkətlər riskləri qiymətləndirir və onlara nəzarət sistemini yaradır. Şirkətlərdə 

risklərin effektiv idarəetmə sistemi formalaşdırılmalıdır. Bu da şirkətin maraqlı şəxslərinin mənafeyinə 

cavab verməklə, onun fəaliyyətinin səmərəliliyinin təmin edilməsi istiqamətində ciddi bir addımdır. 

Risklərin idarə edilməsi sisteminin tətbiqi müəssisənin inkişafının stabilliyinin təmin olunmasına, riskli 

şəraitlərdə qərar qəbulunun əsaslılığının yüksəldilməsinə və maliyyə vəziyyətinin yaxşılaşdırılmasına 

imkan verir. Bu baxımdan, risklərin idarə edilməsi sistemi şirkətin gündəlik idarəedilmə sisteminə 

inteqrasiya olunmalıdır (Şəkil 1). 

 
 

Şəkil 1. Risklərin idarə edilməsi sistemi 

 

Tədqiqatlar göstərir ki, sənaye müəssisələrinin, o cümlədən də emal sənayesi müəssisələrinin 

rəqabətədavamlı, innovasiyalı, dayanıqlı və davamlı inkişafı  sahənin inkişafına təsir edən risk 

amillərinin qiymətləndirilməsindən bilavasitə asılıdır. Bütün bunlar onu deməyə əsas verir ki, Azərbay-

canın emal sənayesi müəssisələrinin innovasiyalı, yəni, rəqabətədavamlı inkişafının qiymətləndirilməsi 

və onun səmərəli idarə edilməsi aktual problemlərdəndir.  

Bununla yanaşı, araşdırmalar göstərdi ki, avtomatlaşdırılmış idarəetmə sistemlərinin layihə-

ləndirilməsində yaranan risklərin qiymətləndirilməsində mürəkkəb və əhəmiyyətli mərhələlərdən biri 

də idarəetmə obyektlərinin identifikasiyasıdır. Yəni, idarəetmə obyektinin ötürmə funksiyası 

tapıldıqdan sonra risklərin ölçülməsi sisteminin parametrik sintezi həyata keçirilir. Belə sistemlərdə 

yaranan risklərin hesablanması üçün obyekti idarəedici və həyacanlandırıcı təsir kanalları üzrə identifi-

kasiya etmək lazımdır. Risklər nəzərə alınmaqla obyektin  ötürmə funksiyasının alınması üçün sistemdə 

bərabər intervallarla informasiyanın yığılması tələb olunur və problemin həlli məqsədilə  istehsal  plan 

üzrə araşdırmalar həyata  keçirilir [4].  

Digər araşdırmalar göstərdi ki, sənayenin ayrı-ayrı sahələri üzrə məşğul olan ekspertlər 

(mütəxəssislər) sahədə yaranan riskləri və onları doğuran səbəb və amilləri bu zərurətdən irəli gələrək 

aşağıdakı kimi qruplaşdırırlar (cədvəl 1) [5]. 

Cədvəl 1 

 Emal sənaye müəssisələrinin innovasiyalı fəaliyətinə mane olan risk amillər qrupu 

 

 

 

İnnovasiyalara mane olan amilləri aşağıdakı kimi  

dəyərləndirən müəssisələrin sayı 

əsas və həlledici əhəmiyyətli az əhəmiyyətli 

2016 2017 2018 2016 2017 2018 2016 2017 2018 

İqtisadi amillər 

Öz pul vəsaitinin kifayət qədər 

olmaması 

24 20 22 33 40 28 15 13 14 

Dövlət tərəfindən maliyyə yardımının 

kifayət qədər olmaması 

8 14 11 17 18 16 19 16 19 

Təzə məhsullara ödəniş qabiliyyətli 

tələbatın aşağı olması 

3 9 5 24 18 21 15 16 11 

Yeniliklərin dəyərinin yüksək olması 11 8 13 26 22 23 14 17 11 

Yüksək iqtisadi risk 6 12 11 20 18 16 16 13 13 

Təzə məhsullara çəkilən xərclərin 

əvəzinin ödənilməsi müddətlərinin 

uzun olması 

4 4 3 17 15 20 31 29 17 

İstehsal amilləri 

Müəssisənin innovasiya potensialının 

aşağı olması 

5 8 7 28 28 29 20 16 14 

İxtisaslı işçilərin çatışmaması 3 6 3 17 16 16 32 29 18 

Yeni texnologiyalar haqqında 

informasiyanın çatışmaması 

2 10 4 24 16 19 23 21 14 

Müəssisələr tərəfindən yeniliklərin 

qəbul edilməməsi 

3 3 3 13 13 8 20 17 18 

Satış bazarları haqqında informasiyanın 

çatışmaması 

1 2 3 16 9 16 17 20 13 

Digər müəssisələr və digər elmi 

təşkilatlar ilə kooperasiya üçün 

imkanların olmaması 

- - 1 4 6 7 26 19 16 

Digər səbəblər 

Daha əvvəlki innovasiyalar nəticəsində 

təzə məhsullara ehtiyacın olmaması 

2 1 1 10 12 10 22 16 16 

İnnovasiya fəaliyyətini tənzimləyən və 

həvəsləndirən qanunvericilik və 

normativ-hüquqi sənədlərin olmaması 

3 4 3 19 18 13 19 14 13 

İnnovasiya prosesi müddətinin qeyri-

müəyyən olması  

2 1 1 15 10 10 18 18 14 

İnnovasiya infrastrukturunun 

(vasitəçilik, informasiya, hüquq, bank 

və s. xidmətlərinin ) inkişaf etməməsi 

2 3 3 18 16 15 18 19 15 

Texnologiyalar bazarının inkişaf 

etməməsi 

4 4 2 22 20 17 20 21 18 

Mənbə: Azərbaycan sənayesi, DSK, Bakı, 2019. 

 

Birinci qrup iqtisadi amillər adlandırılır. Bu amillərə daxildir: 

 müəssisənin  öz pul vəsaitinin  kifayət qədər olmaması; 

 müəssisənin  dövlət tərəfindən maliyyə yardımının kifayət qədər olmaması; 

 müəssisənin təzə məhsullara ödəniş qabiliyyətli tələbatın aşağı olması;  

 yeniliklərin dəyərinin  yüksək olması; 

 yüksək iqtisadi təhlükə və təzə məhsullara çəkilən xərclərin əvəzinin ödənilməsi 

 müddətlərinin uzun olması; 

İkinci qrup istehsal amilləri adlandırılır. Bu amillərə daxildir: 

 müəssisənin innovasiya potensialının aşağı olması; 

 müəssisədə ixtisaslı işçilərin çatışmaması; 

 müəssisədə yeni texnologiyalar haqqında informasiyanın çatışmaması; 

 müəssisələr tərəfindən yeniliklərin qəbul edilməməsi; 

 satış bazarları haqqında  informasiyanın çatışmaması; 

  digər müəssisələr və digər  elmi təşkilatlar ilə kooperasiya üçün imkanların  olmaması; 

Üçüncü qrup digər amillər adlandırılır. Bu amillərə daxildir: 

 daha əvvəlki innovasiyalar nəticəsində təzə məhsullara  ehtiyacın olmaması; 

 innovasiya fəaliyyətini tənzimləyən və həvəsləndirən qanunvericilik və normativ- hüquqi 

sənədlərin olmaması; 

 innovasiya prosesi müddətinin qeyri-müəyyən olması; 

 innovasiya strukturunun (vasitəçilik, informasiya, hüquq, bank və s. xidmətlərinin)  inkişaf 

etməməsi; 

 texnologiyalar bazarının inkişaf etməməsi. 

 

Risklərin ekspert qiymətləndirilmə metodu. Sahədə yaranan risklərin qiymətləndirilməsi 

üzrə mövcud metodların tədqiqinə əsaslanaraq risklərin qiymətləndirilməsində  geniş tətbiq edilən 

ekspert qiymətləndirmə metodundan istifadə edək. Bu məqsədlə, sahədə yarana bilən risklərin 

səbəblərini tədqiq edən ekspertlərin bilik göstəriciləri (bilik əmsalı Kc) statistik və digər mənbələrdən 

(daxili və xarici)  aldıqları məlumat və öz mülahizələrinə əsasən aşağıdakı asılılıqla hesablamaq olar: 

Kc =S(Km +Ka ),                  (1) 

Burada, Кm – məlumatlılıq (etibarlılıq) əmsalı; Ка – arqumentasiya (əsaslandırma) əmsalı; S-bilikləri 

nəzərə alınan ümumi fikirli ekspertlərin sayı. 

Məlumatlılıq və arqumentasiyanın qiymətləndirilməsi onballıq şkala üzrə aparılır. 

Ekspertin biliyi ümumilikdə obyektiv və subyektiv göstəricilərin hasili ilə müəyyən edilir. 

Ekspert qiymətləndirilməsi zamanı məlumatların emalı zamanı hər məsələ üzrə ekspertlərin ümumi 

fikirləri və fikirlərin razılaşdırılması dərəcəsi müəyyən edilməlidir. Yəni, kollektiv ekspert 

qiymətləndirilməsi ayrı-ayrı ekspertlərin biliklərinin nəzərə alınması ilə aparılır. Bu halda ümumi 

qiymətləndirmə  aşağıdakı formula ilə aparılır: 

    

 

 
∑     

 

 

                                                                               

Burada,  Sj k –bilikləri nəzərə alınan ümumi fikirli ekspertlərin sayı; Kj-j-cV - ekspertin bilik əmsalı; Cj – 

ekspertlərin sayı. 

Qiymətləndirmə zamanı ekspertlərin fikirləri adətən müxtəlif olur. Buna görə də  onların 

cavablarının (fikirlərinin) razılaşdırılma dərəcəsini nəzərə almaq lazımdır. Fikirlərin razılaşdırılması 

dərəcəsi əldə edilmiş qiymətlərin variasiyası əmsalının (Vj) köməyi ilə müəyyən edilmişdir: 

Vj =
  

  
 ,      (3) 

Burada, σj – orta qiymətdən kvadratik kənarlaşması; Sj – müəyyən amilin qiymətlərindən orta  qiymətə 

görə kənarlaşmasıdır.  

Qeyd etmək lazımdır ki, Vj nə qədər az olarsa, amilin nisbi mühümlüyü (vacibliyi)  barədə 

ekspert fikirlərinin razılaşdırılması dərəcəsi bir o qədər yüksək olur. 

Təklif edilən metodika əsasında Azərbaycanın emal sənayesi müəssisələrində yarana bilən risk 

amillərinin qiymətləndirilməsini aparaq. Bu amillər eyni zamanda əsas və ya həlledici amillər, 

əhəmiyyətli və azəhəmiyyətli amillər kimi təsnifləşdirilir. 

Sahədə yaranan risklərin ranqlaşdırılması. Sahə üzrə ekspertlərin (cədvəl 1-də göstərilmiş) 

mövcud  müəssisələr üzrə apardığı qiymətləndirməyə görə əsas və ya həlledici amillərdə  iqtisadi 

amillərin  xüsusi çəkisi 62%, istehsal amillərinin xüsusi çəkisi 29%, digər amillərin xüsusi çəkisi 9%-

dir.  

Bu qiymətləndirməni əhəmiyyətli amillər üzrə aparaq. Ekspertlərin 329 müəssisə üzrə apardığı 

qiymətləndirmə belə nəticəyə gəlməyə əsas verir: iqtisadi amillərin xüsusi çəkisi 45%, istehsal 

amillərinin xüsusi çəkisi 28% və digər amillərin xüsusi çəkisi isə 27%-dir.  

Bu qiymətləndirməni az əhəmiyyətli amillər üzrə 251 müəssisədə aparsaq, ekspertlər belə 

nəticəyə gəlirlər ki, iqtisadi amillərin təsiri 34%, istehsal amillərinin təsiri 36% və digər amillərin təsiri 

isə 30%-dir.  

Bütövlükdə isə ölkəmizin emal sənayesi müəssisələrində yaranan risk amillərinin 

qiymətləndirilməsi (698 müəssisədə) zamanı ümumiləşdirilmiş bilik (fikir) göstəriciləri iqtisadi amilləri 

üzrə 0,43, istehsal amilləri üzrə 0,32 və digər amillər üzrə 0,25 olmuşdur. Bu o deməkdir ki, ekspertlər 

risk amillərinin mühümlüyü barədə fikirlərin razılaşdırılma dərəcəsinin kifayət qədər yüksək 

səviyyəsini xarakterizə edən qiymətlər vermişlər [5, 6]. Ekspertlərin fikrinə əsasən müəssisənin 

fəaliyyətinə daha əhəmiyyətli təsir göstərən aşağıdakı risk amilləri ayrılmışdır (cədvəl 2). 

Təklif edilən bu metodika müəssisədə yaranan risklərinin daha dəqiq qiymətləndirilməsi-ni 

həyata keçirir. Belə ki, bu metodikada müxtəlif mütəxəssislərin fikir və təcrübələri, onların nöqteyi-

nəzərlərinin razılaşdırılma dərəcəsi nəzərdə tutulur. Bundan başqa, bu metodikada nəticə daha dəqiq 

alınır. Belə ki, sorğu edilən ekspertlərin bilik, məlumatlılıq və arqumentasiyasının uçotu nəticəsində 

ümumiləşdirilmiş ekspert qiymətləndirilməsinin subyektivlik dərəcəsi aşağı düşür. 

 

Cədvəl 2 

Sənaye müəssisələrinin rəqabətədavamlı inkişafına təsir edən risk amilləri qrupu 

Mənbə: Azərbacan sənayesi. 2019, DSK-nin materialları əsasında müəllif tərəfindən tərtib edilmişdir.  

 

Bütün bunlar risk amillər qrupunu ranq dərəcələrinə görə səmərəli idarə edilməsinin proqnoz 

modelinin işlənməsini zəruri edir. Bu məqsədlə  amillər qrupunu ayrı-ayrılıqda tədqiq edək. 

Sahədə yaranan maliyə risklərinin qiymətləndirilməsi metodikası. İqtisadi amillər qrupuna 

daxil olan və müəsisənin öz pul vəsaitinin və dövlət tərəfindən maliyyə yardımlarının kifayət qədər 

olmaması adlanan amili həm daxili, həm də xarici investorların gücündən istifadəni zəruri edir. Lakin, 

investor sahəyə kapital qoymamışdan əvəl o, birinci olaraq yarana bilən həmin risk üzrə maksimal 

mümkün zərərin həcmini müəyyən etməli, onu qoyulan kapitalın həcmi və özünün maliyyə resursları ilə 

müqayisə etməli, kapital itkisi müflisliklə nəticələnib-nəticələnməməsini müəyyən etməlidir [7]. 

Kapital qoyuluşu üzrə zərərin həcmi həmin kapitalın həcminə bərabər ola bilər, həmçinin ondan 

az və ya çox ola bilər. Birbaşa investisiyalar zamanı, bir qayda olaraq zərərin həcmi müəssisə 

kapitalının həcminə bərabər olur. Məsələn, investor riskli işə 100 min manat həcmində kapital qoyuluşu 

etmişdir və uğursuzluq nəticəsində həmin pulu itirmişdir. Lakin, inflyasiya nəzərə alınmaqla onun real 

itkiləri mümkün kapitaldan daha az ola bilər. Belə olan halda, zərərin həcmi inflyasiya indeksinin uçotu 

ilə müəyyən edilir. Lakin, portfel investisiyaları, yəni təkrar olaraq bazarda satıla bilən qiymətli 

kağızların alınması zamanı zərərin həcmi adətən xərclənmiş kapitalın həcmindən az olur. Maksimal 

Amillər 

qrupu 

Ekspert 

sayı 

Amillər qrupunun dəyərləndirilməsi 

  

Əsas və ya 

həlledici 

Əhəmiyyətli Az əhəmiyyətli Ümumilikdə 

  

çəki 

əmsalı 

ranq 

dərəcəsi 

çəki 

əmsalı 

ranq 

dərəcəsi 

çəki 

əmsalı 

ranq 

dərəcəsi 

çəki 

əmsalı 

ranq 

dərə-

cəsi 

İqtisadi 118 0,62 1 0,45 1 0,34 2 0,43 1 

İstehsal 329 0,29 2 0,28 2 0,36 1 0,32 2 

Digərləri 251 0,09 3 0,27 3 0,30 3 0,25 3 

Cəmi 698 1  1  1  1  

mümkün zərər həcmi ilə investorun maliyyə resurslarının həcminin nisbəti müflisliyə aparan risk 

dərəcəsini ifadə edir. O, risk əmsalının köməyi ilə ölçülür: 

Kp =
 

 
 ,             (4) 

Burada, Кp– risk əmsalı; Y – maksimal mümkün risk məbləği, manat; C – vəsaitlərin dəqiq bəlli olan 

mədaxilinin nəzərə alınması ilə investorun maliyyə resurslarının həcmi, manat.  

Qeyd etmək lazımdır ki, həm ölkə, həm də xarici alimlər tərəfindən risklərin qiymətləndirilməsi 

və  idarə  edilməsi  üzrə aparılan tədqiqatlar belə nəticəyə gəlməyə əsas verir.  Birincisi, optimal risk 

əmsalı 0.3-ə bərabər, investorun müflis olmasına gətirib çıxaran risk əmsalı 0.7 və bundan daha çox 

olduqda baş verir. İkincisi, investor zərərin maksimal məbləğini və bunun nə ilə nəticələnəcəyini 

bilməli, həmçinin riskdən imtina, onun öz məsuliyyəti altına alınması və ya digər şəxsə ötürülməsi 

barədə qərar qəbul etməlidir. Üçüncüsü isə, riskin digər şəxsə ötürülməsi zamanı investor sığorta 

mükafatı və sığorta məbləği arasında olan əlverişli nisbəti müəyyən etməlidir.  

Belə ki, sığorta mükafatı və ya sığorta ödənişi – sığorta riskinə görə sığortalının sığorta edənə 

ödədiyi məbləğdir. Sığorta məbləği – sığortalının maddi dəyərlərinin (həyat, sağlamlıq və s.) sığorta 

edildiyi məbləğdir. Belə olan halda, əgər zərərin məbləği sığorta şəraitindən asılı olan sığorta ödənişi 

məbləğindən çox olarsa, investor riski qəbul etməməlidir. Sığortanın mahiyyəti ondan ibarətdir ki, 

investor, qismən və ya tam olaraq riskdən boyun qaçırmaq üçün gəlirlərin bir hissəsindən imtina edir. 

Riskin sığortalanması – risk dərəcəsinin aşağı salınmasının ən çox yayılmış və tətbiq edilən 

üsullarındandır. Sığortalama üçün məqsədli təyinat və əvvəlcədən razılaşdırılmış hallarda yaradılmış 

pul fondunun xərclənməsi səciyyəvidir. Sığortalama prosesində vəsaitlərin sığorta fondunun iştirakçıları 

arasında bölüşdürülməsi baş verir [6, 7].  

Sığorta edənin fəaliyyətinin risk ehtimalı aşağıdakı göstəricilərlə müəyyən edilir: 

1. Sığorta hadisələrinin tez-tez baş verməsi (bir sığorta obyekti üçün sığorta hadisələrinin sayı). 

2. Risk kumulyasiyasının əmsalı (zərərçəkmiş obyektlərin sayının sığorta hadisələrinin sayına 

olan nisbəti). 

3. Sığorta məbləğinin zərərliliyi (ödənilmiş sığorta məbləğinin bütün sığorta obyektlərinin 

sığorta məbləğinə olan nisbəti). 

4. Zərərin ağırlığı (Y) sığorta məbləğinin hansı hissəsinin məhv edildiyini göstərir.  

Bu  aşağıdakı düsturla müəyyən edilir:  

Y = 
   

   
  ,       (5) 

Burada,  В – ödənilmiş sığorta məbləğinin dəyəri, manat; n – sığorta obyektlərinin sayı, ədəd; C – 

sığorta məbləği;  m – sığorta hadisəsi nəticəsində zərərçəkmiş obyektlərin sayı.  

      Gəlirlərin xərclər üzərindəki üstünlüyü sığorta fondunun maliyyə dayanıqlığı əmsalı  ilə ifadə edilir:

  

Kd =(G+X)/P,                                          (6) 

burada, Кd – sığorta fondunun dayanıqlıq əmsalı; G – tarif dövrü ərzində sığorta edənin gəlir məbləği, 

manat; X - tarif dövrü ərzində sığorta edənin xərclər məbləği, manat;  Р – ehtiyat fondlarında vəsaitlərin 

məbləği, manat.  

Nəticə. Aparılmış tədqiqatlara əsaslanaraq belə nəticəyə gəlmək olar ki, risk dərəcəsinin 

azaldılması üçün sığortalamadan başqa, sahibkarlıq fəaliyyətinin təcrübəsində aşağıdakı üsullardan 

istifadə edilməsi məqsədəuyğundur: 

Maliyyə xərclərinin limitləşdirilməsi (limitləşdirmə - bu limitin, yəni, xərclərin, satışların, 

kreditin və s. son məbləğlərinin müəyyən edilməsidir, limitləşdirmə risk dərəcəsinin azaldılması-nın 

mühüm vasitələrindəndir və banklar tərəfindən overdraft müqavilələrinin bağlanması zamanı ssudaların 

verilməsi zamanı, təsərrüfat subyekti tərəfindən yol çekləri və avroçeklər üzrə malların kreditlə satışı 

(kredit kartları ilə) zamanı, investor tərəfindən kapital qoyuluşunun məbləğinin müəyyən edilməsi 

zamanı istifadə edilir; 

Kapital qoyuluşlarının diversifikasiyası və müxtəlif fəaliyyət növlərinin genişləndirilməsi 

(diversifikasiya – bir biri ilə əlaqəsi olmayan obyektlər arasında investisiya edilən vəsaitlərin 

bölüşdürülməsi prosesi); 

Risklərin iqtisadi və hüquqi idarə edilməsi üzrə səmərəli sistemin yaradılması; 

Risklərin idarə edilməsi üzrə qərarların informasiya-analitik təminatı (neqativ tendensiya-ların 

təsirini azaldan, pozitiv dəyişikliklərin istifadə imkanlarını genişləndirən və bu proseslərin gedişat 

xarakterini nəzarətdə saxlamaq imkanını yaradan preventiv tədbirlərin işlənməsi); 

Fəaliyyətin aparılması prosesində riskin müvafiq səviyyədə saxlanılması. 

КЛАССИФИКАЦИЯ РИСКОВ НА ПРОМЫШЛЕННЫХ ПЕРЕРАБАТЫВАЮЩИХ ПРЕДПРИЯТИЯХ АЗЕР-

БАЙДЖАНА И МЕХАНИЗМ  ИХ ЭФФЕКТИВНОГО УПРАВЛЕНИЯ 
 

Г.С. СУЛЕЙМАНОВ, С.В. ИБРАГИМОВА 
 

В статье приведена классификация факторов риска, влияющих на инновационное развитие производственно-

хозяйственной деятельности предприятий перерабатывающей промышленности нашей страны. Определен состав 

показателей и разработаны рационально используемые методы управления мирового уровня для эффективного 

управления показателями. В статье использован метод экспертной оценки по оценке рисков, возникающих в данной 

области. Факторы риска, влияющие на конкурентное развитие промышленных предприятий, предложены для более 

точной оценки ключевых, решающих, значимых, менее важных, обычно оцениваемых и возникающих 

предпринимательских рисков. 

Разработана прогнозная модель эффективного управления рисками группы риска и исключено страхование 

на снижение риска: ограничение финансовых затрат в предпринимательской деятельности, диверсификация 

капиталовложений и расширение различных видов деятельности, создание эффективной системы управления 

экономическими и юридическими рисками, управление рисками. Предлагается использовать информационно-

аналитическое сопровождение решений по решению Совета директоров, методы удержания рисков на 

соответствующем уровне. 
 

Ключевые слова: конкурентоспособность, экспертная оценка, перерабатывающая промышленность, 

факторы риска, экономические факторы, капиталовложения, ограничения, хозяйствующий субъект. 

 
 

RATIONAL RISK MANAGEMENT METHODS IN THE PROCESSING INDUSTRY OF AZERBAIJAN 

 

Q.S. SULEYMANOV, S.V. IBRAHIMOVA  

 

The article provides a classification of the risk factors affecting the innovative development of production activities 

of the processing industry in the country. To this end, the article determines the composition of indicators included in the 

classification, and rational management methods used in world practice have been developed for efficient management of 

indicators. The article an expert appraisal method  was used for risk assessment in the field. The risk factors affecting the 

competitive development of industrial enterprises are assessed as key, decisive, significant, less important and has been 

proposed as a methodology for more accurate assessment of enterprise risks. 

Along with the article a predictive model of effective risk management for risk groups has been developed and in 

order to reduce the risk in addition to insurance. Limitation of financial expenses in the practice of entrepreneurship, 

diversification of capital investments and expansion of various activities, the creation of an effective system of economic and 

legal risk management system, data analysis support for risk management, the use of appropriate risk retention processes are 

proposed. 

 

Key words: competitiveness, expert appraisal method, processing industry, risk factors, economic factors, capital 

investment, restriction, business entity. 

